
გამოყენების ინსტრუქცია



EBSCOhost ახალი ინტერფეისი შეიცავს ბევრ გაუმჯობესებულ ოფციას, მათ შორის
პერსონალიზებულ დაფებს, შედეგების სიებს, უფრო მეტ ციტირებისა და გაზიარების პარამეტრს,

დეტალურ ჩანაწერს და ა.შ.

EBSCO-ს საწყის გვერდზე მონიშნულია ყველა ბაზა (All databases). თუ გვსურს ყველა ბაზაში ვეძებოთ
საჭირო რესურსი ძიების ველში ჩავწერთ საძიებო ფრაზას.



თუ ძიების განხორციელება გვსურს 
ერთ ან რამდენიმე ბაზაში, 
დავაჭერთ ღილაკს All databases და 
მოვნიშნავთ სასურველ 
ბაზას/ბაზებს.



საძიებო ველში ვუთითებთ საძიებო ტერმინს: საკვანძო სიტყვას, ავტორს ან სათაურს. აკრეფისას, 

გამოჩნდება ავტომატური შევსების ფუნქცია პოპულარული საძიებო ტერმინებით, რომლებზეც
შეგვიძლიათ დავაჭიროთ ძიების განსახორციელებლად.



შეგვიძლია გამოვიყენოთ ნებისმიერი შეზღუდვა საძიებო ველის ქვემოთ და დავაწკაპუნოთ ლუპაზე, 

რათა განვახორციელოთ ძიება. ასევე შეგვიძლია გაფართოებული ძიების(Advanced search) გამოყენება
მართვადი სტილის საძიებო ველებით.



გაფართოებული ძიებისას თუ გვჭირდება მეტი საძიებო ველი, დავაწკაპუნოთ ველების დამატებაზე. 

გამოვიყენოთ შეზღუდვები ძიების პარამეტრების ზონიდან და დავაწკაპუნოთ ძიებაზე.



შეგვიძლია დავხვეწოთ ძიების შედეგები ფილტრების გამოყენებით. ამისათვის დავაჭიროთ ღილაკზე - all

filters საძიებო ველის ქვემოთ.



გამოჩნდება ყველა ფილტრი, სადაც უნდა მოვნიშნოთ სასურველი პარამეტრები. როდესაც დავასრულებთ
არჩევანის გაკეთებას დავაჭიროთ ღილაკს: Apply filters შედეგების გასაახლებლად.



გამოყენებული ფილტრების რაოდენობა აისახება ღილაკზე all filters.



შედეგების სიაში ავირჩიოთ სტატია წასაკითხად წვდომის პარამეტრების ღილაკზე დაწკაპუნებით და
მენიუდან სრული ტექსტის ოფციის არჩევით. თუ სრული ტექსტის მხოლოდ ერთი ვარიანტია
ხელმისაწვდომი, მითითებული იქნება Access now. სტატიის შესახებ მეტი ინფორმაციის სანახავად
დავაწკაპუნოთ ღილაკზე View details.



დეტალური ჩანაწერი შეიცავს სტატიის ციტირების ინფორმაციას და ბმულებს სრულ ტექსტზე, როდესაც
ის ხელმისაწვდომია. ზედა მარჯვენა კუთხეში მოცემული ოფციებით შესაძლებელია შევინახოთ სტატია, 

გადავაკოპიროთ სხვადასხვა ფორმატში მოცემული ციტირება, დავამატოთ სტატია ჩვენს პროექტში, 

გავაზიაროთ მეილის მეშვეობით, ჩამოვტვირთოთ სრული ტექსტი ან ფაილი, რომელიც შეიცავს სტატიის
ციტირების ინფორმაციას რამდენიმე ფორმატში.



Download ღილაკზე დაჭერით შეგვიძლია ჩამოვტვირთოთ და შევინახოთ სტატია ჩვენს მოწყობილობაში. 

ზედა მარჯვენა კუთხეში მოცემული ინსტრუმენტებით შეგვიძლია ვთარგმნოთ სტატია, გავხსნათ ან
დავხუროთ სარჩევი, მოვისმინოთ სტატიის აუდიო ჩანაწერი, შევინახოთ, გავაზიაროთ, დავბეჭდოთ
სტატია...



სტატიის ციტირებისთვის დავაწკაპუნოთ ღილაკზე: Cite. ჩამოსაშლელი მენიუდან ავირჩიოთ ციტირების
სტილი და გადავაკოპიროთ ფორმატირებული ციტატა ჩვენს დოკუმენტში.



მარცხნივ მოცემულია My Dashboard, სადაც ვიპოვით შენახულ ელემენტებს და პროექტებს. ამისათვის
საჭიროა EBSCOhost-ში პირადი მომხმარებლის ანგარიშით შესვლა. შენახული დოკუმენტების ნახვა
შესაძლებელია ნებისმიერ დროს პირადი ანგარიშით შესვლის შემდეგ. 

საკუთარი ანგარიშის შექმნა შესაძლებელია ღილაკზე Create account დაწკაპუნებით.



პროექტები საშუალებას გვაძლევს შევაგროვოთ და მოვაწყოთ სასურველი დოკუმენტები. მაგალითად, 

თუ რამდენიმე კვლევით პროექტზე ვმუშაობთ, შეგვიძლიათ შევქმნათ პროექტი თითოეული
მათგანისთვის, რათა შევინახოთ სტატიები სხვადასხვა თემებზე. დასაწყებად დავაჭიროთ ღილაკს: New 

project.



მივუთითოთ პროექტის სახელი, დრო და დავაჭიროთ: Create.



შევინახოთ ელემენტები პროექტებში მენიუს ხატულაზე დაწკაპუნებით და შემდეგ add to project

არჩევით. შემდეგ ჩამოსაშლელი მენიუდან ავირჩიოთ არსებული პროექტი ან დავაწკაპუნოთ ახალ
პროექტზე ახლის დასაწყებად.


